
Shri Purnamangalesha Suprabhatam

ಶ್ರೀಪೂರ್ಣಮಂಗಲೇಶಸುಪ್ರಭಾತಂ

ನಮಃ ಶಿವಾಯ ಪೂರ್ಣಾಯ ಪೂರ್ಣಮಂಗಲವಾಸಿನೇ .

ಜಾಗೃಹಿ ತ್ವಂ ಮಹಾದೇವ!ಸುಪ್ರಭಾತಮುಪಸ್ಥಿತಂ .. 1..

ಉತ್ತಿಷ್ಠೋತ್ತಿಷ್ಟ ಭಗವನ್ ವಿಶ್ವಮಂಗಲಸಿದ್ಧಯೇ .

ಆಕೇಕರಾಕ್ಷಿಕಲಯಾ ದಾಸಾನನುಗೃಹಾಣ ನಃ .. 2..
ನಮಸ್ತೇ ಚಂದ್ರಚೂಡಾಯ ನಮಸ್ತೇ ಶೂಲಪಾಣಯೇ .

ನಮಸ್ತೇ ನೀಲಕಂಠಾಯ ನಮಸ್ತೇ ವಿಶ್ವಮೂರ್ತಯೇ .. 3..

ಶಂಭೋ ಸದಾಶಿವ,ಜಗತ್ರಯಮಂಗಲಾತ್ಮನ್
ಗಂಗಾಧರ,ಪ್ರಣತ ಭಕ್ತಜನಾರ್ತಿಹಾರಿನ್ .

ಯೋಗೀಂದ್ರವಂದಿತವಿಶುದ್ಧಪದಾರವಿಂದ,

ಶ್ರೀಪೂರ್ಣಮಂಗಲಪತೇ ತವ ಸುಪ್ರಭಾತಂ .. 4..

ಪಶ್ಯಾಭ್ಯಪೇತಿ ಭಗವನ್,ವಿಮಲಾ ವಿಭಾತ-
ಲಕ್ಷ್ಮೀರಿಯಂ ವಿದಧತಿ ಸ್ತುತಿಗೀತಕಾನಿ .

ಪೂಜಾಸುಮಾನಿ ವಿಕಚಾನಿ ಸುಸಜ್ಜಯಂತೀ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 5..

ಪ್ರಾಚೀಪ್ರಸಾದಸುಮುಖೀ ಭವ, ಶುಕ್ರದೀಪ-

ಹಸ್ತಾ ಹಿ ತಿಷ್ಠತಿ ಭವತ್ಪದಸೇವನೋತ್ಕಾಃ .
ಮಂದಂ ಚ ಬೀಜಯತಿ ವಾಯುರಯಂ ಭವಂತಂ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 6..

ಶೈಲಾಸ್ತುಪಾರವಿಮಲಾಂಬುಕೃತಾಭಿಷೇಕಾ
ವಿದ್ಯೋತಮಾನತರುಗುಲ್ಮಜಟಾಕಲಾಪಾಃ .
ತ್ಯಧ್ಯಾನನಿಶ್ಚಲತಮಾಃ ಪರಿತಃ ಸ್ಫುರಂತಿ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 7..

ಏನಂ ಜಗತ್ಪ್ರಕೃತಿಪೂಜಿತಪಾದಪದ್ಮಂ .

ತ್ವಂ ದೇವದೇವ, ಶಿತಕಂಠಮಕುಂಠಶಕ್ತಿಂ .

ಸೇವಾಮಹೇ ನಿಖಿಲಕಾಮಿತಸಿದ್ಧಿಹೇತೋಃ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 8..

ಶ್ರೀಪೂರ್ಣಮಂಗಲೇಶಸುಪ್ರಭಾತಂ

ಹೇ ವಿಶ್ವನಾಥ,ಧನದಸ್ತವಪಾದಸಾದ,

ಸ್ತ್ವಂ ಸ್ವೀಕರೋಽಪಿ ಭಗವನ್ನಿವ ಭಿಕ್ಷುಚರ್ಯಾಂ .

ನಿಸ್ವಾರ್ಥಜೀವಿತಮುದಾಹರಸಿ ತ್ವಮಿತ್ಥಂ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 9..

ತತ್ಸ್ಥಾನಮದ್ಯ ವಿದಿತಂ ಕಿಲ ತಂಡುಲಾದ್ರಿಃ
ಸಾನ್ನಿಧ್ಯಮತ್ರ ಭಗವಂಸ್ತವ ಸಂವಿಭಾವ್ಯ .
ಕ್ಷೇತ್ರಂ ತವಾಥ ನಿರಮಾಯಿ ಚ ವಿಪ್ರವರ್ಯೈಃ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 10..

ಶಾಸ್ತಾಂಬಿಕಾಗಣಪತಿಶ್ಚ ಮಹಾವಿಭೂಮ್ನಿ
ತ್ವದ್ಧಾಮ್ನಿ ಯತ್ರ ಸತತಂ ಕೃತಸನ್ನಿಧಾನಾಃ .
ಅನ್ವರ್ಥನಾಮಕಮಿದಂ ಜಯತಾದ್ವಿಶುದ್ಧಂ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 11..

ಶೈಲಾತ್ಮಜಾಲಲಿತಲಾಸ್ಯಕಲಾನುವಿದ್ಧಂ
ಸ್ವಂ ತಾಂಡವಂ ಪ್ರಕಟಯನ್ ವಿಬುಧೈರ್ನುತಸ್ತ್ವಂ .

ಆನಂದರೂಪ,ನಟರಾಜ,ವಿಧೇಹಿ ಶಂ ನಃ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 12..

ಗಂಗಾಕಲಾಪಶಶಿಶೇಖರ, ತುಲ್ಯದೃಷ್ಟೇ,
ಸರ್ವಜ್ಞ,ಸರ್ವನುತ,ದೀನಜನೈಕಬಂಧೋ .

ತ್ವಾಮೇಕಮದ್ಭುತವರಿತ್ರಮುಪಾಶ್ರಯಾಮಃ
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 13..

ತ್ರಯ್ಯಾತ್ಮಕ, ತ್ರಿನಯನ, ತ್ರಿಪುರಾಂತಕ; ಶ್ರೀ-
ಗೌರೀಪತೇ, ತ್ರಿಭುವನೈಕಶರಣ್ಯ, ಶಂಭೋ .

ತ್ರಾಯಸ್ವ ನಸ್ತ್ರಿವಿಧತಾಪದವಾಗ್ನಿಪಾತಾತ್
ಶ್ರೀಪೂರ್ಣಮಂಗಲಪತೇ, ತವ ಸುಪ್ರಭಾತಂ .. 14..

ಯದೀಯತಾಂಡವಚ್ಯುತಂ ಯದಂಗಸಂಗಪಾವಿತಂ
ವಿಭೂತಿಲೇಶಮಾಪ್ಯ ಹಾ!ಮಹರ್ಷಯಃ ಪ್ರಹರ್ಷಿತಾಃ .
ಹೃದಂತಶಾಂತಿಮಾಧುರೀಮನಂತಸೌಖ್ಯದಾಯಿನೀಂ
ದದಾತು ನೋ ನಟೇಶ್ವರಃ ಸ ಪೂರ್ಣಮಂಗಲೇಶ್ವರಃ .. 15..
ದರಿದ್ರಭಾವದುಃಖಿತಪ್ರಮೋದದಾನದೀಕ್ಷಿತೋ
ಮದಾಂಧದೈತ್ಯಸಂಚಯಪ್ರಣಾಶಕಾರಿವೈಭವಃ .
ಸ್ಮರಾರಿರಂತಕಾಂತಕೋ ವಿಷಾಶನೋ ದಯಾನಿಧಿಃ
ದದಾತು ಶಂ ಮಹೇಶ್ವರಃ ಸ ಪೂರ್ಣಮಂಗಲೇಶ್ವರಃ .. 16..

ಗಿರೀಂದ್ರನಂದಿನೀಪ್ರಿಯಂ ಗಿರೀಂದ್ರಮಿಂದುಶೇಖರಂ
ಗಿರಾಮಗೋಚರಂ ಶಿವಂ ನಿರೀಹನಿತ್ಯಪೂಜಿತಂ .

ಭವಾಬ್ಧಿತಾರಕಂ ಭವಂ ಭಜಾಮಹೇ ಭಜಾಮಹೇ
ದದಾತು ಶಂ ಮಹೇಶ್ವರಃ ಸ ಪೂರ್ಣಮಂಗಲೇಶ್ವರಃ .. 17..
ನಮೋಽಸ್ತು ಮುಕ್ತಿದಾಯಿನೇ,ಮುನೀಂದ್ರಚಿತ್ತವಾಸಿನೇ
ನಮೋಽಸ್ತು ಶೂಲಧಾರಿಣೇ,ವಿಪದ್ಧಿಮೋಕ್ಷಕಾರಿಣೇ .

ನಮೋಽಸ್ತು ಪಾಪಹಾರಿಣೇ,ಮಹಾಕಪರ್ದಧಾರಿಣೇ,
ನಮೋಽಸ್ತು ಪೂರ್ಣಮಂಗಲಪ್ರಕಾಶಿನೇ,ನಮೋ ನಮಃ .. 18..
ಸುಪ್ರಭಾತಸ್ತೋತ್ರಮಿದಂಯೇ ಶೃಣ್ವಂತಿ ಪಠಂತಿ ವಾ .

ತೇಭ್ಯೋ ದದಾತು ಭಗವಾನ್ ಭಕ್ತಿಂ ಸರ್ವಾರ್ಥದಾಯಿನೀಂ .. 19..

ಶಕ್ತ್ಯಾ ಸಂಸೇವ್ಯಮಾನಸ್ಯ ಪೂರ್ಣಮಂಗಲವಾಸಿನಃ .
ಮಹೇಶ್ವರಸ್ಯ ಕಾರುಣ್ಯಾತ್ ಗ್ರಾಮೋಽಯಂ ವೃದ್ಧಿಮಾಪ್ನುಯಾತ್ .. 20..

ಇತಿ ಶ್ರೀವಾಸುದೇವನ್ ಏಲಯಥೇನ ವಿರಚಿತಂ
ಶ್ರೀಪೂರ್ಣಮಂಗಲೇಶಸುಪ್ರಭಾತಸ್ತೋತ್ರಂ ಸಂಪೂರ್ಣಂ .

